
[᭕᭖ 56B]

᭕᭖

ᬬᬸᬦᬦ᭄ᬓᬤᬶᬫᬗ᭄ᬓᬶᬦ᭄᭟᭜᭟ᬬᬦ᭄ᬳᬗ᭄ᬤᬾᬬᬲᬸᬩᬲᬶᬤᬵ᭞ᬓᬾᬦ᭄ᬓᬾᬦ᭄ᬢ᭄ᬓᬓᬾᬫᬳᬶᬗᬮᬶᬄ᭞ᬳᬶᬧᬢᬶᬄᬍᬗ᭄ᬓᬭᬵᬫᬵᬢᬹᬃ᭞ᬩᭀᬬᬤᬸ᭠ᬕᬶᬬᬢ᭄ᬓ᭞ᬤᭀᬦᬶᬂᬳᬤᭀᬄ᭞ᬫᬲ᭄ᬮᬢ᭄ᬲᬕᬭᬵᬳᬕᬸᬂ᭞ᬬᬤ᭄ᬬᬦᬶᬧᬸᬦ᭄ᬧᭀᬮᬶᬄᬳᭀᬃᬢ᭄ᬣᬵ᭞ᬳᭂᬗ᭄ᬓᬾᬦ᭄ᬫᬃᬕ᭄ᬕᬶᬦᬶᬦ᭄ᬜᬫᬭᬶᬓᬶ᭟᭜᭟ᬲᬂᬧ᭄ᬭᬪᬹᬫᬮᬶᬄᬗᬦ᭄ᬤᬶ

ᬓ᭞ᬳ᭄ᬤᬓᬾᬢᭀᬤᬾᬦᬶᬂᬬᬭᬢᬹᬍᬯᬶᬄ᭞ᬫᬮᬬᬓᬸᬯᬗᬦ᭄ᬚᬸᬓᬸᬂ᭞ᬮᬫᬸᬦ᭄ᬜᬫᬳᬦ᭄ᬳᭀᬃᬢ᭄ᬣᬵ᭞ᬫᬰᬩᬸᬳᬸᬂ᭞ᬳᬶᬬᬧᬘᬂᬢ᭄ᬓᬦᬸᬦ᭄ᬢᬸᬢ᭄᭞ᬳᬶᬧᬢᬶᬄᬫᬳᬢᬹᬃᬲᭂᬫ᭄ᬩᬄ᭞ᬬᬤᬶᬦᬶᬧᬸᬦ᭄ᬭᬯᬸᬄᬫᬭᬶᬓᬶ᭟᭜᭟ᬗᬶᬂᬫᬦᬳᬶᬸᬄᬳᬂᬢᬶᬢ᭄ᬬᬂᬤᬾᬯᬵ᭞ᬲᬫ᭄ᬧᬸᬦ᭄ᬭᬬᬳᬶᬧᬸᬦ᭄ᬭᬯᬸᬄ

ᬫᬭᬶᬓᬶ᭞ᬤᬾᬦᬶᬂᬬᬦ᭄ᬕᬓᬶᬜ᭄ᬚᬸᬓᬸᬂ᭞ᬓᬲᬸᬯᬾᬦ᭄ᬤᬶᬲᬕᬭᬵ᭞ᬚᬦ᭄ᬢᭂᬦ᭄ᬍᬗᭂᬄ᭞ᬳᬶᬧᬸᬦ᭄ᬢ᭄ᬯᬭᬵᬗᭂᬮᬄᬩᬬᬸ᭞ᬬᬤᬶᬦᬶᬧᬸᬦ᭄ᬩᬦᬶᬕᬮᬓ᭄᭞ᬲᬫᬜᬦᭂᬩᭂᬓᬶᬜ᭄ᬘᬶᬘᬶᬂ᭟᭜᭟ᬤᬤᬶᬓ᭄ᬤᬾᬓᬾᬫᬩ᭄ᬭᬶᬬᬕ᭄᭞ᬳᬶᬧᬢᬶᬄᬓᭀᬫᬮ

ᬬᬓ᭄ᬱᬜᬯᬹᬭᬶᬦ᭄᭞ᬗᭂᬜ᭄ᬘ

ᬦᬶᬦ᭄ᬩᭀᬚᭀᬕ᭄ᬫᬢ᭄ᬕᬸᬮ᭄᭞ᬳᬓᬾᬢᭀᬧᬶᬗᬦ᭄ᬤᬾᬜ᭞ᬤᬤᬶᬩᬸᬯᬶᬦ᭄᭞ᬓ᭄ᬤᬾᬓᬾᬬᬶᬸᬲᬬᬦ᭄ᬫᬩ᭄ᬭᬶᬬᬸᬓ᭄᭞ᬫᬢᬸᬮᬸᬯᬦ᭄ᬤᬶᬩᬜ᭄ᬘᬶᬗᬄ᭞ᬲᬂᬧ᭄ᬭᬪᬹᬲᬸᬓᬢᬦ᭄ᬲᬶᬧᬶ᭟᭜᭟ᬲᬫ᭄ᬧᬸᬦ᭄ᬮᬶᬗ᭄ᬲᬶᬃᬧᬳᭂᬓ᭄ᬱᬜ᭄ᬚ᭞ᬲᬗᬵᬧ᭄ᬭᬪᬹᬩᬸᬤᬮ᭄ᬭᬭᬶᬲ᭄ᬓᬧᬸᬭᬶ᭞ᬢᬗ᭄ᬓᬶᬮᬦᬾᬩᬸ᭠

[᭕᭗ 57A]

᭕᭗

ᬤᬮ᭄ᬲᬫ᭄ᬧᬸᬦ᭄᭞ᬯᬸᬲ᭄ᬫᬦ᭄ᬢᬸᬓ᭄ᬱᭀᬯᬂᬲᭀᬯᬂ᭞ᬓᬘᬭᬶᬢ᭄ᬣᬵ᭞ᬳᬶᬫᬮᬶᬂᬲᬓ᭄ᬢᬶᬮᬸᬫᬓᬸ᭞ᬲᬋᬂᬳᬶᬫᬮᬶᬂᬫᬕᬸᬡ᭄ᬦᬵ᭞ᬧᬤᬵᬫᬫ᭄ᬩᬄᬯᬶᬬᬢᬶ᭟᭜᭟ᬢᬦ᭄ᬧᬾᬦ᭄ᬤᬄᬧᬓ᭄ᬱᬶᬫᬗ᭄ᬮᬬᬂ᭞ᬧ᭄ᬢᭂᬂᬍᬫᬄᬧᬓᭂᬩᬸᬭᬾᬳᬶᬫᬮᬶᬂ᭞ᬯᬸᬲ᭄ᬳᬦ᭄ᬤᬭᬸᬂᬳᬶᬩᭂᬃᬳᬶᬧᬸᬦ᭄᭞ᬢᬦ᭄ᬓᬘ᭄ᬭᬶᬢ᭄ᬣᬤᬶᬚᬮ᭠

ᬮᬶᬸᬦ᭄᭞ᬲᬫ᭄ᬧᬸᬦ᭄ᬭᬯᬸᬄ᭞ᬭᬶᬂᬧᬸᬦ᭄ᬤᬓᬢᬸᬫᬸᬭᬸᬦ᭄᭞ᬳᬶᬫᬮᬶᬂᬫᬕᬸᬡ᭄ᬦᬗᬸᬘᬧ᭄᭞ᬦᬕᬭᬧᬸᬦᬧᬶᬦᬶᬓᬶ᭟᭜᭟ᬳᬶᬫᬮᬶᬂᬲᬓ᭄ᬢᬶᬳᬗᬸᬘᬧ᭄᭞ᬢ᭄ᬯᬭᬵᬦᬯᬂᬢ᭄ᬬᬂᬢ᭄ᬯᬭᬵᬢᬳᬾᬦ᭄ᬫᬳᬶ᭞ᬫᬮᬶᬂᬫᬕᬸᬡ᭄ᬦᬫᬲᬯᬸᬢ᭄᭞ᬜᬦᬦ᭄ᬤᬶᬢᬸᬢᬓᭀᬦᬂ᭞ᬲᬶᬜᬳᬤᬵ᭞ᬤᬶᬚᬮᬦ᭄ᬳᬦᬓ᭄ᬓᬢᭂᬧᬸᬓ᭄᭞

ᬢᬸᬫᬸᬮᬶᬭᬭᬶᬲ᭄ᬫᬫᬃᬕ᭄ᬕᬵ᭞ᬳᬤᬵᬯᭀᬂᬢᬸᬯᬓᬧᬗ᭄ᬕᬶᬄ᭟᭜᭟ᬳᬶᬫᬮᬶᬂᬫᬕᬸᬡ᭄ᬦᬗᬸᬘᬧ᭄᭞ᬳᬾᬄᬚ᭄ᬭᭀᬧᬸᬢᬸᬤᬾᬰᬦᬧᬶᬧᬸᬦᬶᬓᬶ᭞ᬳᬦᬓᬾᬢᬸᬯᬫᬲᬯᬸᬢ᭄᭞ᬦᬕᬭᬫᬸᬦ᭄ᬤᬓᬰ᭞ᬲᬶᬮᬶᬸᬭᬵᬫᬮᬶᬂ᭞ᬢᬸᬫᬸᬮᬶᬫᬮᬶᬄᬫᬯᬸᬯᬸᬲ᭄᭞ᬲᬧᬲᬶᬭᬵᬫᬦ᭄ᬤᬸᬯᬬᬂ᭞ᬧ᭄ᬭᬪᬹᬫ᭄ᬬᬦᬾᬧᬸᬦᬶᬓᬶ᭟

᭜᭟ᬳᬦᬓᬾᬢᬸᬯᬳᬗᬸᬘᬧ᭄᭞ᬕᬸᬲ᭄ᬢᬶᬦ᭄ᬢᬶᬦ᭄ᬢᬶᬢ᭄ᬬᬂᬫᬧᬭᬩ᭄ᬧ᭄ᬭᬪᬹᬲᬸᬦ᭄ᬤᬶᬮ᭄᭞ᬳᬗᬶᬂᬤᬾᬰᬦᬾᬓᬯᭂᬗ᭄ᬓᬸ᭞ᬓᬭᬾᬄᬓᬓᬶᬦ᭄ᬢᬵᬯᬦᬵ᭞ᬕᬸᬲ᭄ᬢᬶᬦ᭄ᬢᬶᬢ᭄ᬬᬂ᭞ᬳᬶᬭᬶᬓᬶᬳᬶᬤᬵᬲᬂᬧ᭄ᬭᬪᬹ᭞ᬢᬦ᭄ᬯᬾᬦ᭄ᬢᭂᬦ᭄ᬳᬶᬤᬵᬗᭀᬤᬕᬂ᭞ᬢᬍᬃᬳᬶᬤᬵᬓ᭄ᬦᬶᬳᬸᬧ᭄ᬢᬶ᭟᭜᭟ᬓᬳᬢᬹᬃᬓᬓᬶᬦ᭄ᬢᬯᬦᬵ᭞











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-ambar-kawi-250ppi.pdf/57&oldid=18975"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.15
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.15, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








